
玉泉寺鐵塔歌

作者：鍾惺　明

本作品收錄於《鍾惺集》

五金惟鐵最愚劣，化為浮圖萬象列。

立山水中精神孑，瘦幹高莖疏其節。

日星散氣冰霜結，佛數恒沙萬生滅。

蛟人出波鱗介別，商周墨玉漢凹凸。

似非爐冶出鐫鍥，臥蠶盤螭不瑣屑。

元氣淋漓取精竭，阿育之缽藏敢泄！

鬼物司之莫能竊，其中出入風雷截。

流出峨眉神僧掣，關係運數汙隆閱。

匿光送景大地臬，摩娑情文耳目悅。

如几案間可擺撤，巨細靈頑理難絜。

勿云巧力傷樸拙，請循其本仍古鐵。

X-GORB Books | zh.wikisource.org | CC BY-SA 4.0 1 / 2



玉泉寺鐵塔歌

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

